CBM  Course on Matthew’s Gospel.

Mwendo wa Kujifunza katika Injili ya Mathayo.
Utangulizi

Idadi ya watu waliomwamini Bwana Yesu kadiri ilivyokuwa ikiongezeka katika miaka kufuatia kupaa kwake mbinguni, ilihitajika taarifa ya maisha yake, mauti na ufufuo. Mungu aliwafanya watu waaaminifu wa kale waandike matukio ya ya maisha ya Yesu, mafundisho na kielelezo. Yesu mwenyewe aliwaahidi mitume wake ya kwamba Roho Mtakatifu wa Mungu atawasaidia kwa kuwakumbusha kila kitu alichowaambia (Yohana 14:26). Walakini, waandishi wa Injili walikuwa waangalifu sana katika hiyo kazi yao. Angalia katika Luka 1:1-4 ili kuona mmoja wao, Luka, alivyosema juu ya kazi yake. Tuna ujasiri kusema ya kwamba Injili ni za kweli na maelezo ya uaminifu, tuliyopewa na Mungu ili tumwamini Yesu, Mwanawe. Yohana 20:30-31 anasema, “Basi kuna ishara nyingine nyingi alizozifanya Yesu mbele ya wanafunzi wake, zisizoandikwa katika kitabu hiki. Lakini hizi zimeandikwa ili mpate kuamini ya kwamba Yesu ndiye Kristo, Mwana wa Mungu; na kwa kuamini mwe na uzima kwa jina lake.” (Tafadhali soma madondoo yote kikamilifu, hata kama hazikuandikwa katika fungu la maneno.)

Mathayo na Injili yake.
Kila moja ya maelezo ya Injili nne yameandikwa kwa mtazamo tofauti kidogo, na kwa kupata picha kamili ya Bwana Yesu tusome yote. Injili ya Mathayo zaidi iliandikwa kwa Wakristo wa Kiyahudi, tutaona ni jinsi gani anaonyesha ya kwamba Yesu alikuwa Mfalme wa Wayahudi aliyeahidiwa, ambaye kuja kwake kulitabiriwa na manabii wa Agano la Kale. Kama una kozi ya masomo 40, tazama kwenye somo la 15 ona kuja kwa Yesu kulivyotimiliza baadhi ya ahadi ya Mungu zilizofanywa kwa Mfalme Daudi. (Ahadi nyingine, kwa kweli hazitatimilika hadi kuja kwa Yesu mara ya pili. Mara nyingine Mathayo ananukuu kile manabii wa Agano la Kale waliandika kuhusu Yesu. Tutazame haya madondoo tunapojifunza Injili.

Injili yenyewe haimtaji Mathayo hasa, mkusanya kodi aliyemfuata Yesu, kama mwandishi, bali amedhaniwa ya kwamba ndiye aliyeandika. Labda maelezo yaliandikwa hapo kwanza kwa Kiyunani. Kwa kuwa Lugha ya Kiyunani ilikuwa ya watu wote kwa ulimwengu wa Kale, Injili ya Mathayo iliweza kusomwa kwa upana, na kueleweka kwa watu wote wa pande mbili, Wayahudi na wa Mataifa (wasio Wayahudi) waaminio. Ni masimulizi ambayo ni muhimu na ya kisasa kama ilivyokuwa kwa wasomaji wake wa kwanza, miaka elfu moja iliyopita.

Somo la 1. Kuzaliwa kwa Yesu Kristo. (Mathayo mlango wa kwanza)

Injli inaanza na kizazi (au “Ukoo”). Aya ya kwanza kabisa katika Agano la Kale inatuambia ya kwamba Yesu Kristo ni “Mwana wa Daudi, Mwana wa Ibrahimu”. Kwa hiyo tunatarajiwa kujua hawa watu wa Agano la Kale walikuwa ni nani. Hatuwezi kuelewa Agano Jipya pasipo la Agano la Kale. Orodha ya mababa inakwenda toka Ibrahimu hadi kwa Yusufu. Yusufu akawa mume wa halali wa Mariamu, ila siye baba asili wa Yesu. Mathayo anatupatia ukoo katika sehemu tatu:

                     Ibrahimu >>>>>>>>Daudi>>>>>>Wafalme wa Yuda>>>Utumwani Babeli>>>>>Yusufu

Orodha haijumuishi vizazi vyote (kwa mfano baadhi ya wafalme waovu wa Yuda wameachwa). Lengo kubwa la Mathayo sio kutoa orodha kamili bali kutuonyesha mambo ya kuvutia kuhusu ukoo wa Yesu. Hapa kuna machache:-

Ni mlolongo wa kifalme, unaoonyesha namna Yusufu alivyotoka kwa Daudi na wafalme wa Yuda. Yesu mwenyewe atatawala akiwa mfame katika kiti cha enzi cha Daudi.

Ibrahimu na Daudi wamechukuliwa kwa sababu ahadi muhumi zilifanywa kwa kila mmoja wao.

         Ahadi hizi zamhusu Bwana Yesu. Tazama maneno haya: Kuhusu Ibrahimu - Mwanzo 12:1-3; 17:1-8; 22:15-18 na

         Wagalatia 3:16. Kuhusu Daudi 2 Samueli 7:12-16 na Luka 1:32-33.

Wayahudi walipelekwa utumwani toka katika nchi yao kwa kuwa walimwasi Mungu na kugeukia mbali naye kabisa. Walitwaliwa utumwani na Wakaldayo. Tangu wakati ule hakuna mfalme katika kiti cha enzi cha Daudi kilichokuwa Yerusalemu. Bwana Yesu atakuwa Mfalme atakayefuata kutawala tokea Yerusalemu akirudi toka mbinguni. (kama unayo masomo, tazama kwenye somo la 13 katika kozi ya masomo 40).

Katika kipindi cha Yusufu na Mariamu posa ilifanyika na talaka halali ilitakiwa ili kuivunja posa. Huzuni aliyokuwa nayo Yusufu alipowaza ya kwamba Mariamu hakuwa mwaminifu kwake iligeuka kuwa furaha aliposikia maneno ya malaika. Mathayo anaonyesha jinsi Yusufu alivyotenda hasa kwa uaminifu hasa kwa kile malaika alichomwagiza.

Maswali katika Mathayo 1.

Mama Yake Yesu alikuwa ni nani?

Baba yake Yesu alikuwa ni nani?

Maana yake nini “ alionekana ana mimba kwa uwezo wa Roho Mtakatifu? (:18)

Jina la Yesu lina maana gani? (Tazama katika Mathayo 1:21)

Jina Immanueli maana yake nini? (Tazama katika Mathayo 1:23)

Tumejifunza tabia gani kuhusu Yusufu?

Ni ahadi gani zilifanywa kwa Ibrahimu?

Ni ahadi gani zilifanywa kwa Daudi?

Hatimaye hizi ahadi zitatimilika lini?
